Misaun Uniaun Europeia ba Observasaun Eleitoral
Timor-Leste 2007

KOMUNICADU BA IMPRENSA

Missaun Uniaun Europeia tau nia observador iha Distritu Sanulu resin tolu
(13) iha Timor- Leste

Dili, 17 Junho 2007 — Observador ba periodo naruk hamutuk ema nain rua nulu resin
walu (28) husi Missaun Uniaun Europeia ba Observasaun Eleisaun (EU EOM), nebe mak
fahe tiha ona iha Sabado (16 fulan Junho) ba iha district 13 iha Timor-Leste tomak, atu
observa iha Eleisaun Parlamentar iha loron 30 fulan Junho, 2007.

Missaun Uniaun Europeia ba Observasaun Eleisaun (EU EOM) to’o iha Timor-Leste iha
fulan Marsu, loron 15, nebe mak halo observasaun ba iha Eleisaun Prezidensial mak
halao dala rua, iha loron 9 fulan Abril, no iha loron 9 fulan Maio.

Missaun ne’e lidera husi Chefe Observasaun nian, Senhor Javier POMES RUIZ, membru
Parlamentu Europeia nian (husi Spanyol). Observador EU EOM hamutuk ema 90, inclui
ema nain hitu (7) membru husi ekipa principal eleitoral nebe mak base iha Dili ho nia
local staff. Delegasaun membru Parlamentu Europeiu sira ne’e, sei tuir durante periodo
eleisaun.

Membru Observador Uniaun Europeia (mai husi nasaun stadu sanulu resin hitu (17),
nomos husi Suisa ho Norwegia), tenki uza kodegu konduta nebe husu ba sira atu
mantein sira nia neutralidade iha sira nia servisu, nomos labele interfere iha prosesu
eleisaun. Sira ne’e mak sei observa kampanha no sei aktividade administrsaun eleisaun
(Comissaun Nasional das Eleisaun no Sekretariado Tekniku ba Administrasaun Eleisaun).

Obervasaun Uniaun Europeia sei fo sai deklarasaun preliminar ida kona ba buat hotu
nebe sira hare no deskobre, nomos konkluzaun ida iha konferensia de imprensa iha Dili
iha loron 2 fulan Julho. Relatorio final ida ne’e sei fo sai wainhira prosesu eleisaun
remata.

